
Shri Bala Homa short

ಶ್ರೀಬಾಲಾ ಲಘುಹೋಮಃ

ಸಂಕಲ್ಪಃ - ಶ್ರೀಪರಮೇಶ್ವರಪ್ರೀತ್ಯರ್ಥಂ ಶ್ರೀಬಾಲಾತ್ರಿಪುರಸುಂದರೀ
ಪ್ರಸಾದಸಿದ್ಧ್ಯರ್ಥಂ ಶ್ರೀಬಾಲಾ ಹೋಮಕರ್ಮ ಕರಿಷ್ಯೇ .

(ಅಪಉಪಸ್ಪೃಶ್ಯ) ಕಲಶಂ ಗಂಧಪುಷ್ಪಾಕ್ಷತೈರಭ್ಯರ್ಚ್ಯ ಪೂಜಾಂ ಕೃತ್ವಾ .
ವಂ ಇತಿ 21ವಾರಂ ಅಭಿಮಂತ್ರ್ಯ ಧೇನುಮುದ್ರಯಾ ಅಮೃತೀಕೃತ್ಯ . ತೇನಾತ್ಮಾನಂ
ಅಗ್ನಿಕುಂಡಂ ಪೂಜಾಹೋಮದ್ರವ್ಯಾಣಿ ಚ ಪ್ರೋಕ್ಷ್ಯ . ಆತ್ಮನೋ ದಕ್ಷಿಣೇ ಭಾಗೇ
ಪೀಠೇ
(ಕಲಶೇ ಮುರ್ತೌ ಯಂತ್ರೇ ವಾ)ದೇವೀಂ ಬಾಲಾಂ ಸ್ಥಾಪಯೇತ್ .

ಆತ್ಮನಃ ಪುರತಃ ಚತುರಶ್ರಸ್ಥಂಡಿಲಂ (ಹೋಮಕುಂಡಂ)ಮೂಲೇನ ನಿರೀಕ್ಷ್ಯ .

ಫಟ್ ಇತಿ ಪ್ರೋಕ್ಷ್ಯ . ಕುಶೇನ ತಾಡಾಯಿತ್ವಾ . ಕುಶಂ ನೈರೃತ್ಯಾಂ ಪರಿಹೃತ್ಯ .
ಸ್ಥಂಡಿಲೋಪರಿ ಪ್ರಾಗಗ್ರಾಃ ತಿಸ್ರೋ ರೇಖಾಃ ದಕ್ಷಿಣೇ ವಾಮೇ ಮಧ್ಯೇ ಚ ಕ್ರಮೇಣ
ವಿಲಿಖ್ಯ . ತದುಪರಿ ಉದಗಗ್ರಾಃ ಪಶ್ಚಿಮೇ ಮಧ್ಯೇ ಪೂರ್ವತ್ರ ಚ ಕ್ರಮೇಣ
ವಿಲಿಖ್ಯ .ಅದ್ಭಿರವೋಕ್ಷ್ಯ ಅಪಉಪಸ್ಪೃಶೇತ್ .

ಭೂರ್ಭುವಸ್ಸುವರೋಂ ಇತಿ ಅಗ್ನಿಂ ಪ್ರತಿಷ್ಠಾಪ್ಯ .ಪ್ರಾಕ್ ತೋಯಂ ನಿಧಾಯ .

ಅಗ್ನಿಮಿಧ್ವಾ .ಪ್ರಜ್ವಾಲಯೇತ್ .ಪ್ರಾಗಗ್ರೈಃ ಉದಗಗ್ರೈಶ್ಚ ದರ್ಭೈಃ ಅಗ್ನಿಂ
ಪರಿಸ್ತೀರ್ಯ .ಪ್ರಾಗಾದಿ ದಕ್ಷಿಣಾನುತ್ತರಾನ್ಉತ್ತರಾನಧರಾನ್ ಕೃತ್ವಾ .
ಉತ್ತರೇಣಾಗ್ನಿಂ ದರ್ಭಾನ್ ಸಂಸ್ತೀರ್ಯ . ತೇಷು ದ್ವಂದ್ವಂ ನ್ಯಂಜ್ಯ ದರ್ವೀಂ
ಆಜ್ಯಸ್ಥಾಲೀಂ ಪ್ರೋಕ್ಷಣೀಂ ಇತರದರ್ವೀಂ ಚ ನಿದಧ್ಯಾತ್ .ಸಮೌ ಅಪ್ರಚ್ಛಿನ್ನಾಗ್ರೌ
ಪ್ರಾದೇಶಮಾತ್ರೌ ದರ್ಭೈ ಪವಿತ್ರೇ ಕೃತ್ವಾ ಅದ್ಭಿರನುಮೃಜ್ಯ ಸಪವಿತ್ರೇಣ ಪಾಣಿನಾ
ಪಾತ್ರಾಣಿ ಸಂಸ್ಪೃಶ್ಯ .ಪ್ರೋಕ್ಷಣೀಪಾತ್ರಮಾದಾಯ .ಅಪರೇಣಾಗ್ನಿಂ ನಿಧಾಯ .

ಸಪವಿತ್ರೇ ತಸ್ಮಿನ್ ಅಕ್ಷತೈಃ ಸಹ ಅಪಃ ಆಸಿಚ್ಯ .ಪ್ರಾಚೀಃ ತ್ರಿರುತ್ಪೂಯ .

ಪಾತ್ರಾಣ್ಯುತ್ತಾನಾನಿ ಕೃತ್ವಾ .ಸಪವಿತ್ರೇಣ ಪಾಣಿನಾ ಸರ್ವಾಭಿಃ ಅದ್ಭಿಃ
ತ್ರಿಃ ಪ್ರೋಕ್ಷ್ಯ ಪ್ರೋಕ್ಷಣೀಪಾತ್ರಂ ದಕ್ಷಿಣತೋ ನಿದಧ್ಯಾತ್ .

ಆಜ್ಯಂ ವಿಲಾಪ್ಯ .ಅಪರೇಣಾಘ್ನಿಂ ಪವಿತ್ರಾಂತರ್ಹಿತಾಯಾಂ ಆಜ್ಯಸ್ಥಾಲ್ಯಾಂ
ಆಜ್ಯಂ ನಿರೂಪ್ಯ .ಉದೀಚೋಽಙ್ಗಾರಾನ್ ನಿರುಹ್ಯ . ತೇಷ್ವಾಜ್ಯಮಧಿಶ್ರಿತ್ಯ .
ಜ್ವಲತಾ ತೃಣೇನ ಅವದ್ಯೋತ್ಯ .

ದ್ವೇ ದರ್ಭಾಗ್ರೇ ಪ್ರಚ್ಛಿದ್ಯ ಪ್ರಕ್ಷಾಲ್ಯ ಪ್ರತ್ಯಸ್ಯ .
ತ್ರಿಃ ಪರ್ಯಗ್ನಿಃ ಕೃತ್ವಾ ಉದಗುದ್ವಾಸ್ಯ .
ಅಂಗಾರನ್ ಪ್ರತ್ಯೂಹ್ಯ ಅಗ್ನೇಃ ಪಶ್ಚಾತ್ ದರ್ಭೇಷು ಆಜ್ಯಸ್ಥಲೀಂ ನಿಧಾಯ .

ಉದಗಗ್ರಾಭ್ಯಾಂ ಪವಿತ್ರಾಭ್ಯಾಂ ಪುನರಾಹಾರಂ ತ್ರಿರುತ್ಪೂಯ
ಪವಿತ್ರಗ್ರಾಂಥಿಂ ವಿಸ್ರಸ್ಯ .ಅಪಉಪಸ್ಪೃಶ್ಯ .ಪ್ರಾಗಗ್ರಮಗ್ನೌ ಪ್ರಹರೇತ್ .

ದರ್ವೀಂ ಇತರದರ್ವೀಂ ಚ ಅಗ್ನೌ ಪ್ರತಿತಪ್ಯ .ದರ್ಭೈಃ ಸಮ್ಮೃಶ್ಯ ಪ್ರೋಕ್ಷ್ಯ .

ನಿಧಾಯ .ದರ್ಭಾನ್ .ಅದ್ಭಿಃ ಸಂಸ್ಪೃಶ್ಯ ಅಗ್ನೌ ಪ್ರಹರೇತ್ .

ಅಗ್ನಿಂ ಪರಿಷಿಂಚತಿ -ಅದಿತೇಽನುಮನ್ಯಸ್ವ . (ದಕ್ಷಿಣತಃ ಪ್ರಾಚೀನಂ)
ಅನುಮತೇಽನುಮನ್ಯಸ್ವ . (ಪಶ್ಚಾತ್ ಉದೀಚೀನಂ)ಸರಸ್ವತೇಽನುಮನ್ಯಸ್ವ .
(ಉತ್ತರತಃ ಪ್ರಾಚೀನಂ)ದೇವಸವಿತಃಪ್ರಸುವ . (ಸಮಂತಾತ್)ಅಗ್ನಿಂ ಧ್ಯಾಯೇತ್ -

ಚತ್ವಾರಿ ಶೃಂಗಾಸ್ತ್ರಯೋ ಅಸ್ಯ ಪಾದಾ ದ್ವೇ ಶೀರ್ಷೇ ಸಪ್ತಹಸ್ತಾಸೋ ಅಸ್ಯ . ತ್ರಿಧಾ
ಬದ್ಧೋ ವೃಷಭೋ ರೋರವೀತಿ ಮಹೋ ದೇವೋ ಮರ್ತ್ಯಾಂ ಆವಿವೇಶ .ಏಷ ಹಿ
ದೇವಃ
ಪ್ರದಿಶೋ ನು ಸರ್ವಾಃ ಪುರ್ವೋ ಹಿ ಜಾತಃ ಸ ಉ ಗರ್ಭೇ ಅಂತಃ . ಸ
ವಿಜಾಯಮಾನಃ ಸ
ಜನಿಷ್ಯಮಾಣಃ ಪ್ರತ್ಯಙ್ಮುಖಾಸ್ತಿಷ್ಠತಿ ವಿಶ್ವತೋ ಮುಖಃ .ಪ್ರಾಙ್ಮುಖೋ ದೇವ .

ಹೇ ಅಗ್ನೇ!ಮಮಾಭಿಮುಖೋ ಭವ .ಇತಿ ಪ್ರಾರ್ಥಯೇತ್ .

ಹೋಮಕುಂಡಂ ಗಂಧಪುಷ್ಪಾಕ್ಷತೈಃ ಅಲಂಕೃತ್ಯ (ದಿಕ್ಷು) -ಇಂದ್ರಾಯ ನಮಃ .
ಅಗ್ನಯೇ ನಮಃ .ಯಮಾಯ ನಮಃ .ನಿರೃತಯೇ ನಮಃ .ವರುಣಾಯ ನಮಃ
.

ವಾಯವೇ ನಮಃ .ಸೋಮಾಯನಮಃ .ಈಶಾನಾಯನಮಃ . (ಮಧ್ಯೇ)ಅಗ್ನಯೇ
ನಮಃ .
(ಆತ್ಮನಿ)ಆತ್ಮನೇ ನಮಃ .ಇತ್ಯಂಭ್ಯರ್ಚ್ಯ .

(ಇತರದರ್ವ್ಯಾ ಜುಹೋತಿ -ವಾಯವ್ಯಾ ಆಗ್ನೇಯ್ಯಂತಂ)ಸ್ವಾಹಾ .

ಪ್ರಜಾಪತಯ ಇದಂ .ನ ಮಮ .

(ಪ್ರಧಾನದರ್ವ್ಯಾ ಜುಹೋತಿ -ನೈರೃತ್ಯಾ ಐಶಾನ್ಯಂತಂ)ಸ್ವಾಹಾ .

ಇಂದ್ರಾಯೇದಂ .ನ ಮಮ . (ಉತ್ತರಾರ್ಧ ಪುರ್ವಾರ್ಧೇ)ಸೋಮಾಯ ಸ್ವಾಹಾ .

ಸೋಮಾಯ ಇದಂ .ನ ಮಮ .

(ಮಧ್ಯೇ)ಅಗ್ನಯೇ ಸ್ವಾಹಾ .ಅಗ್ನಯ ಇದಂ .ನ ಮಮ .

ಆರಂಭಪ್ರಭೃತಿ ಏತತ್ಕ್ಷಣಪರ್ಯಂತಂ ಮಧ್ಯೇ ಸಂಭಾವಿತಸಮಸ್ತ-
ದೋಷಪ್ರಾಯಶ್ಚಿತ್ತಾರ್ಥಂ ಸರ್ವಪ್ರಾಯಶ್ಚಿತ್ತಂ ಹೋಷ್ಯಾಮಿ .ಓಂಭೂರ್ಭುವಸ್ಸುವಸ್
ಸ್ವಾಹಾ .ಪ್ರಜಾಪತಯ ಇದಂ ನ ಮಮ . ಶ್ರೀಬಾಲಾ ಮಂತ್ರಂ ಯಥೋಪದೇಶಂ

ಋಷಿ -ಛಂದೋ -ದೇವತಾ -ಬೀಜ - ಶಕ್ತಿ - ಕೀಲಕ -ವಿನಿಯೋಗ -

ಕರ -ಹೃದಯಾದಿನ್ಯಾಸದಿಗ್ಬಂಧಾನ್ ಕೃತ್ವಾ ಅರುಣಕಿರಣ ಇತ್ಯಾದಿ ಕಲ್ಯಾಣಶೀಲಾ
ಇತಿ ತ್ರಿರಾವೃತ್ತಮೂಲಮಂತ್ರೇಣ ಚ ಧ್ಯಾತ್ವಾ ಲಮಿತ್ಯಾದಿ ಪೂಜಾಃ ಕೃತ್ವಾ ಇತ್ಯಾದಿ
ಅಸ್ಮಿನ್ ಕುಂಭೇ (ಮೂರ್ತೌ) ಅಗ್ನೌ ಚ ದೇವೀಂ ಬಾಲಾಂ ಸಪರಿವಾರಾಂ
ಆವಾಹಯಾಮಿ .

(ಉಭಯತ್ರ .ಪೃಥಕ್ಪೃಥಗ್ವಾ ಪ್ರಾಣಾನ್ ಪ್ರತಿಷ್ಠಾಪಯೇತ್ .)

ಓಂ ಆಂ ಹ್ರೀಂ ಕ್ರೋಂ ಯಂ ರಂ ವಂ ಶಂ ಷಂ ಸಂ ಹಂ ಓಂ (ಯರವಲ
ಶಷಸಹೋಂ)
ಹಂಸಃ ಸೋಽಹಂ ಸೋಽಹಂ ಹಂಸಃ ಶ್ರೀಬಾಲಾಯಾಃ ಪ್ರಾಣ ಇಹ ಪ್ರಾಣಃ .
ಜೀವ ಇಹ ಸ್ಥಿತಃ .ಸರ್ವೇಂದ್ರಿಯಾಣಿ ವಾಙ್ಮನಶ್ಚಕ್ಷುಃ ಶ್ರೋತ್ರಜಿಹ್ವಾಘ್ರಾಣ
ಪ್ರಾಣಾಪಾನವ್ಯಾನೋದಾನಸಮಾನಾಃ ಇಹೈವಾಗತ್ಯ ಸುಖಂ ಚಿರಂ ತಿಷ್ಠಂತು
ಸ್ವಾಹಾ
ಸಾನ್ನಿಧ್ಯಂ ಕುರ್ವಂತು ಸ್ವಾಹಾ .ಅಸುನೀ ತೇ ಪುನರಸ್ಮಾಸು ಚಕ್ಷುಃ ಪುನಃ
ಪ್ರಾಣಮಿಹನೋಧೇಹಿಭೋಗಂ .ಜ್ಯೋಕ್ಪಶ್ಯೇಮಸೂರ್ಯಮುಚ್ಚರಂತಮನುಮತೇ
ಮೃಲಯಾ ನಃ ಸ್ವಸ್ತಿ .ಆಂ ಹ್ರೀಂ ಕ್ರೋಂ . ಕ್ರೋಂ ಹ್ರೀಂ ಆಂ (ಇತಿ 40ವಾರಂ ಜಸ್ವಾ)
ಶ್ರೀಬಾಲಾ ಪ್ರಾಣಶಕ್ತ್ಯೈ ನಮಃ .
(ಇತಿ ಧೂಪಂ ದೀಪಂ ಘೃತಮಧುನಿವೇದನಂ ಚ ಕುರ್ಯಾತ್ .)

ಇತಃ ಪರಂ ಓಂ ಐಂ ಹೀಂ ಶ್ರೀಂ ಐಂ ಕ್ಲೀಂ ಸೌಃ .ಇತಿ ಬೀಜಾನಾಂ ಇತಿ 7ಸಂಜ್ಞಾ .)

7. ಶ್ರೀಬಾಲಾಯೈ ನಮಃ .ಆವಾಹಿತಾ ಭವ .ಸನ್ನಿಹಿತಾ ಭವ .ಸನ್ನಿರುದ್ಧಾ
ಭವ .ಅವಕುನ್ಠಿತಾ ಭವ .ದೇವಿ ಪ್ರಸೀದ ಪ್ರಸೀದ .ದೇವಿ ಸರ್ವಜಗನ್ನಾಥೇ
ಯಾರದ್ಧೋಮಾವಸಾನಕಂ . ತಾವತ್ತ್ವಂ ಪ್ರೀತಿಭಾವೇನ ಬಿಂಬೇ (ಕಲಶೇ)ಅಗ್ನೌ
ಚ ಸನ್ನಿಧಿಂ ಕುರು ..ಇತಿ ಪ್ರಾರ್ಥಯೇತ್ .

ತತಃ ಅಗ್ನೌ ಕುಂಭೇ (ಬಿಂಬೇ)ಚಯುಗಪತ್ ಪೃಥಕ್ಪೃಥಗ್ವಾ ಆಸನಾದಿ
ಉಪಚಾರಾನ್ ಸಮರ್ಪಯೇತ್ .

7 ಶ್ರೀಬಾಲಾಯೈ ನಮಃ ಆಸನಂ ಸಮರ್ಪಯಾಮಿ .

7 ಶ್ರೀಬಾಲಾಯೈ ಪಾದಯೋಃ ಪಾದ್ಯಂ ಸಮರ್ಪಯಾಮಿ .

7 ಶ್ರೀಬಾಲಾಯೈ ಹಸ್ತಯೋರರ್ಧ್ಯಂ ಸಮರ್ಪಯಾಮಿ .

7 ಶ್ರೀಬಾಲಾಯೈ ಆಚಮನೀಯಂ ಸಮರ್ಪಯಾಮಿ .

7 ಶ್ರೀಬಾಲಾಯೈ ಸ್ನಾನಂ ಸಮರ್ಪಯಾಮಿ .

ಸ್ನಾನಾನಂತರಂ ಆಚಮನೀಯಂ ಸಮರ್ಪಯಾಮಿ .

7 ಶ್ರೀಬಾಲಾಯೈ ವಸ್ತ್ರಾಣಿ ಧಾರಯಾಮಿ .ಆಚಮನೀಯಂ ಸಮರ್ಪಯಾಮಿ .

7 ಶ್ರೀಬಾಲಾಯೈ ಉಪವೀತಂ ಸಮರ್ಪಯಾಮಿ .

7 ಶ್ರೀಬಾಲಾಯೈ ಆಭರಣಾನಿ ಸಮರ್ಪಯಾಮಿ .

7 ಶ್ರೀ ಬಾಲಾಯೈ ಗಂಧಾನ್ ಧಾರಯಾಮಿ .

ಗಂಧೋಪರಿ ಹರಿದ್ರಾಕುಂಕುಮಂ ಸಮರ್ಪಯಾಮಿ .

7 ಶ್ರೀಬಾಲಾಯೈ ಅಕ್ಷತಾನ್ ಸಮರ್ಪಯಾಮಿ .

7 ಶ್ರೀಬಾಲಾಂ ಪುಷ್ಪೈಃ ಪೂಜಯಾಮಿ (ಅಷ್ಟೋತ್ತರಶತನಾಮಭಿಃ)
7 ಶ್ರೀಬಾಲಾಯೈ ಧೂಪಂ ಆಘ್ರಾಪಯಾಮಿ .

7 ಶ್ರೀಬಾಲಾಯೈ ದೀಪಂ ದರ್ಶಯಾಮಿ .ಆಚಮನೀಯಂ ಸಮರ್ಪಯಾಮಿ .

7 ಶ್ರೀಬಾಲಾಯೈ ನಾರಿಕೇಲಂ ಕದಲೀಫಲಂ ಮಹಾನೈವೇದ್ಯಂ ಸಮರ್ಪಯಾಮಿ .

7 ಶ್ರೀಬಾಲಾಯೈ ಅಚಮನೀಯಂ ಸಮರ್ಪಯಾಮಿ .

7 ಶ್ರೀಬಾಲಾಯೈ ತಾಂಬೂಲಂ ಸಮರ್ಪಯಾಮಿ .

7 ಶ್ರೀಬಾಲಾಯೈ ಕರ್ಪೂರನೀರಾಜನಂ ಸಮರ್ಪಯಾಮಿ .

7 ಶ್ರೀಬಾಲಾಯೈ ಪ್ರದಕ್ಷಿಣನಮಸ್ಕಾರಾನ್ ಸಮರ್ಪಯಾಮಿ .

7 ಶ್ರೀಬಾಲಾಯೈ ಮಂತ್ರಪುಷ್ಪಂ ಸಮರ್ಪಯಾಮಿ .

ಪ್ರಣವತ್ರಿತಾರೀಯುಕ್ತೇನ ಮೂಲಮಂತ್ರೇಣ ಸ್ವಾಹಾಂತೇನ (ಓಂ ಐಂ ಹ್ರೀಂ ಶ್ರೀಂ
ಐಂ
ಕ್ಲೀಂ ಸೌಃ ಸ್ವಾಹಾ ಇತಿ .ಓಂ ಐಂ ಹ್ರೀಂ ಶ್ರೀಂ .ಐಂ ಕ್ಲೀಂ ಸೌಃ .
ಸೌಃ ಕ್ಲೀಂ ಐಂ ಸ್ವಾಹಾ ಇತಿ
ವಾ ಯಥೋಪದೇಶಂ) ಆಜ್ಯೇನ ದ್ವಾದಶವಾರಂ . ಕದಲೀ-ದಾಡಿಮ-ಆಮ್ರ-
ಪಾಯಸ
-ಗುಡಾನ್ನ-ಶರ್ಕರಾನ್ನಾದಿಭಿಃ ಮಧ್ವಾಜ್ಯ್ತಗುಡಕ್ಷೀರಾಕ್ತೈಃ ಯಥಾಕಾಮಂ
12-21-108ವಾರಂ ಜುಹಯಾತ್ . ಸತ್ಯವಕಾಶೇ ಆವರಣದೇವತಾಶ್ಚ ಜುಹುಯಾತ್
.

ಓಂ ಐಂ ಹ್ರೀಂ ಶ್ರೀಂ ಇಂದ್ರಾಯ ಸ್ವಾಹಾ .....

ಐಂ ಹ್ರೀಂ ಶ್ರೀಂ ವಿಜಯಾಯೈ ಸ್ವಾಹಾ ಇತಿ ಆವರಣಪೂಜೋಕ್ತಕ್ರಮೇಣ
ಜುಹುಯಾತ್ .

ಅಂತೇ ಆಜ್ಯೇನ 7ವಾರಂ ಜುಹುಯಾತ್ .

ಪೂರ್ಣಾಹುತಿದ್ರವ್ಯಂ ಪ್ರಣವಾತ್ರತಾರೀಯುಕ್ತೇನ ಮೂಲಮಂತ್ರೇಣ 40ವಾರಂ
ಶ್ರೀಸೂಕ್ತೇನ ಚಾಭಿಮಂತ್ರ್ಯ ಪೂರ್ಣಾಹುತಿಂ ಜುಹುಯಾತ್ .

ಕುಂಭೇಽಗ್ನೌ ಪುನಃ ಪೂಜಾ ಆಸನಾದಿಮಂತ್ರಪುಷ್ಪಾಂತಾ . ಶರ್ಕರಾದ್ಯನ್ನಾನಿ
ಭಕ್ಷ್ಯಾಣಿ ಫಲಾನಿಯಥಾಕಾಮಂ ಶ್ರೀಬಾಲಾಯೈ ನಿವೇದಯೇತ್ .

ಅಥ .ಓಂ ಪ್ರಜಾಪತೇ ನ ತ್ವದೇತಾನ್ಯನ್ಯೋ ವಿಶ್ವಾ ಜಾತಾನಿ ಪರಿ ತಾ ಬಾಭೂವ .

ಯತ್ಕಾಮಾಸ್ತೇ ಜುಹುಮಸ್ತನ್ನೋ ಅಸ್ತು ವಯಂ ಸ್ಯಾಮ ಪತಯೋ ರಯೀಣಾಂ .

ಸ್ವಾಹಾ .

ಪ್ರಜಾಪತಯ ಇದಂ .ನ ಮಮ .

ಓಂ ಭೂಃ ಸ್ವಾಹಾ ಅಗ್ನಯ ಇದಂ .ನ ಮಮ .

ಓಂ ಭುವಃ ಸ್ವಾಹಾ .ವಾಯವ ಇದಂ ನ ಮಮ .

ಓಂ ಸುವಃ ಸ್ವಾಹಾ .ಸೂರ್ಯಯೇದಂ .ನ ಮಮ .

ಯದಸ್ಯ ಕರ್ಮಣೋಽತ್ಯರೀರಿಚಂಯದ್ವಾ ನ್ಯೂನಮಿಹಾಕರಂ .

ಅಗ್ನಿಷ್ಟತ್ ಸ್ವಿಷ್ಟಕೃದ್ವಿದ್ವಾನ್ ಸರ್ವಂ ಸ್ವಿಷ್ಟಂ ಸುಹುತಂ ಕರೋತು ಸ್ವಾಹಾ .

ಅಗ್ನಯೇ ಸ್ವಿಷ್ಟಕೃತೇ ಇದಂ ನ ಮಮ .ಓಂ ಭೂರ್ಭುವಸ್ಸುವಃ ಸ್ವಾಹಾ .

ಪ್ರಜಾಪತಯ ಇದಂ ನ ಮಮ . (ಪ್ರಾಣಾನಾಯಮ್ಯ)
ಅಸ್ಮಿನ್ ಕರ್ಮಣಿ ಅವಿಜ್ಞಾತ ಪ್ರಾಯಶ್ಚಿತ್ತಾದೀನಿ ಕರಿಷ್ಯೇ .

ಅನಾಜ್ಞಾತಂ ಯದಾಜ್ಞಾತಂ ಯಜ್ಞಸ್ಯ ಕ್ರಿಯತೇ ಮಿಥು .

ಅಗ್ನೇ ತದಸ್ಯ ಕಲ್ಪಯ ತ್ವಂ ಹಿ ವೇತ್ಥ ಯಥಾತಥಂ .

ಸ್ವಾಹಾ .ಅಗ್ನಯ ಇದಂ ನ ಮಮ .

ಪುರುಷಸಮ್ಮಿತೋ ಯಜ್ಞೋಯಜ್ಞಃ ಪುರುಷಸಮ್ಮಿತಃ .
ಅಗ್ನೇ ತದಸ್ಯ ಕಲ್ಪಯ ತ್ವಂ ಹಿ ವೇತ್ಥ ಯಥಾತಥಂ .

ಸ್ವಾಹಾ .ಅಗ್ನಯ ಇದಂ ನ ಮಮ .

ಯತ್ಪಾಕತ್ರಾ ಮನಸಾ ದೀನದಕ್ಷಾ ನ .ಯಜ್ಞಸ್ಯ ಮನ್ವತೇ ಮರ್ತಾಸಃ .
ಅಗ್ನಿಷ್ಟದ್ಧೋತಾ ಕ್ರತುವಿದ್ವಿಜಾನನ್ .ಯಜಿಷ್ಠೋ ದೇವಾನ್ಋತುಶೋಯಜಾತಿ .

ಸ್ವಾಹಾ .ಅಗ್ನಯ ಇದಂ ನ ಮಮ .ಓಂ ಭೂಃ ಸ್ವಾಹಾ .

ಅಗ್ನಯ ಇದಂ ನ ಮಮ .ಓಂ ಭುವಃ ಸ್ವಾಹಾ .

ವಾಯವ ಇದಂ .ನಮಮ .ಓಂ ಸುವಃ ಸ್ವಾಹಾ .ಸೂರ್ಯಾಯೇದಂ .ನಮಮ .

ಅಸ್ಮಿನ್ ಹೋಮಕರ್ಮಾಣಿ ಮಧ್ಯೇ ಸಂಭಾವಿತ ಸಮಸ್ತಮಂತ್ರಲೋಪ
ತಂತ್ರಲೋಪದ್ರವ್ಯಲೋಪಾದಿ ಸಮಸ್ತದೋಷಪ್ರಾಯಶ್ಚಿತ್ತಾರ್ಥಂ
ಸರ್ವಪ್ರಾಯಶ್ಚಿತ್ತಾಹುತಿಂ ಹೋಷ್ಯಾಮಿ .ಓಂ ಭೂರ್ಭುವಸ್ಸುವಸ್ಸ್ವಾಹಾ .

ಪ್ರಜಾಪತಯ ಇದಂ ನ ಮಮ .

ಓಂ ಶ್ರೀ ವಿಷ್ಣವೇ ಸ್ವಾಹಾ .ವಿಷ್ಣವೇ ಪರಮಾತ್ಮನೇ ಇದಂ ನ ಮಮ .

ಓಂ ನಮೋ ರುದ್ರಾಯ ಪಶುಪತಯೇ ಸ್ವಾಹಾ . ರುದ್ರಾಯ ಪಶುಪತಯ ಇದಂ ನ
ಮಮ .

(ಅಪಉಪಸ್ಪೃಶ್ಯ) ಶಿಷ್ಟಮಾಜ್ಯಂ ಮೂಲೇನ ತ್ರಿರಾವೃತ್ತೇನ “ಸಪ್ತ ತೇ
ಅಗ್ನೇ ಸಮಧಿಃ ಸಪ್ತ ಜಿಹ್ವಾಃ ಸಪ್ತ ಋಷಯಸ್ಸಪ್ತ ಧಾಮ ಪ್ರಿಯಾಣಿ .

ಸಪ್ತ ಹೋತ್ರಾಃ ಸಪ್ತ ಧಾತ್ವಾ ಯಜಂತಿ .ಸಪ್ತಯೋನೀರಾಪೃಣಸ್ವಾ ಘೃತೇನ ಸ್ವಾಹಾ
.

ಅಗ್ನಯೇ ಸಪ್ತವತ ಇದನ್ನ ಮಮ . (ಆಜ್ಯಪಾತ್ರಂ ಉತ್ತರತೋ ನಿದಧ್ಯಾತ್ .)

ಅದಿತೇಽನ್ವಮಂಸ್ಥಾಃ . (ಇತಿ ದಕ್ಷಿಣತಃ ಪ್ರಾಚೀನಂ ಪರಿಷಿಂಚತಿ)
ಅನುಮತೇಽನ್ವಮಂಸ್ಥಾಃ .. (ಇತಿ ಪಶ್ಚಾತ್ ಉದೀಚೀನಂ)
ಸರಸ್ವತೇಽನ್ವಮಂಸ್ಥಾಃ . (ಇತಿ ಉತ್ತರತಃ ಪ್ರಾಚೀನಂ)
ದೇವಸವಿತಃ ಪ್ರಾಸಾವೀಃ . (ಇತಿ ಸಮಂತಾತ್)

ಹೃದಯಾದಿನ್ಯಾಸ ದಿಗ್ವಂಧ -ಧ್ಯಾನಂ -ಲಮಿತ್ಯಾದಿ ಪೂಜಾ ಪುರಃಸರಂ
108ವಾರಂ ಮೂಲಮಂತ್ರಂ ಜಪೇತ್ .

ಮೂಲೇನ 12 ವಾರಂ ಜಪ್ತೇನ ಕ್ಷೀರೇಣ ಅಗ್ನಿಂ ತರ್ಪಯೇತ್ . ಶ್ರೀಬಾಲಾಂ
ತರ್ಪಯಾಮಿ ಇತಿ .

ಶ್ರೀಬಾಲಾಪಾರ್ಷದಾಭ್ಯೋ ನಮಃ ಇತಿ ಬಲಿಂ ದತ್ವಾ .ಅಸ್ಮಾತ್ಕುಂಭಾತ್ ಅಗ್ನೇಶ್ಚ
ಶ್ರೀಬಾಲಾಂ ಯಥಾಸ್ಥಾನಂ ಪ್ರತಿಷ್ಠಾಪಯಾಮಿ ಇತಿ ತಾಂ ಹೃದಯಂ ನಯೇತ್ .

ಅಗ್ನಿಂ
ಉಪತಿಷ್ಠತೇ -ಅಗ್ನೇ ನಯಸುಪಥಾ ರಾಯೇಅಸ್ಮಾನ್ವಿಶ್ವಾನಿದೇವವಯುನಾನಿ
ವಿದ್ವಾನ್ .ಯುಯೋಧ್ಯಸ್ಮಜ್ಜುಹುರಾಣಮೇನೋ ಭೂಯಿಷ್ಠಾಂ ತೇ ನಮ ಉಕ್ತಿಂ
ವಿಧೇಮ .

ಅಗ್ನಯೇ ನಮಃ .
ಮಂತ್ರಹೀನಂ ಕ್ರಿಯಾಹೀನಂ ಭಕ್ತಿಹೀನಂ ಹುತಾಶನ .

ಯದ್ಧುತಂ ತು ಮಯಾ ದೇವ ಪರಿಪೂರ್ಣಂ ತದಸ್ತು ತೇ ..

ಪ್ರಾಯಶ್ಚಿತ್ತಾನ್ಯಶೇಪಾಣಿ ತಪಃ ಕರ್ಮಾತ್ಮಕಾನಿ ವೈ .
ಯಾನಿ ತೇಷಾಮಶೇಷಾಣಾಂ ಶ್ರೀಕೃಷ್ಣಸ್ಮರಣಂ ಪರಂ ..

ಶ್ರೀಕೃಷ್ಣ ಕೃಷ್ಣ ಕೃಷ್ಣ .
ಕಾಯೇನ ವಾಚಾ ಇತ್ಯಾದಿ ಸಮರ್ಪಯಾಮಿ . ಅನೇನ ಹೋಮೇನ ಭಗವತೀ
ಸರ್ವಾತ್ಮಿಕಾ
ಶ್ರೀಬಾಲಾ ಪ್ರೀಯತಾಂ .ಓಂ ತತ್ಸತ್ .ಬ್ರಹ್ಮಾರ್ಪಣಮಸ್ತು .
ಕುಂಭಜಲೇನ ಯಜಮಾನಸ್ಯಾಭಿಷೇಕಃ . ಪ್ರೋಕ್ಷಣಂ ವಾ . ಮೂರ್ತ್ಯಾದೀನಾಂ
ಯಥಾಸ್ಥಾನಂ
ನಿವೇಶಃ .
ಇತಿ ಶ್ರೀಬಾಲಾ ಲಘುಹೋಮಃ ಸಂಪೂರ್ಣಃ .
Proofread by PSA Easwaran

